
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/ MUNICIPALITY OF GJAKOVA

KUVENDI I KOMUNËS

01 Nr. 060/01-7906/2019
Datë. 04.03.2019
PROCESVERBAL

Nga mbledhja e dytë e rregullt e Kuvendit të Komunës së Gjakovës për vitin 2019, e mbajtur me datën 04.03.2019, me fillim në orën 10.00, në objektin e Komunës në Rr. “UÇK” në ( ish objekti i BANKOS-it) kati i –IV-  Salla e Kuvendit të Komunës .
Mbledhjen e kryesoi: Kryesuesi i Kuvendit të Komunës,  z. Anton Shala . 

Në mbledhje marrin pjesë 32 anëtarë të Kuvendit të Komunës: z. Haxhi Sejdiu, z. Nik Hyseni, z. Jusuf Osmani, z. Shaban Luma, znj. Teuta Pallaska-Milla, znj. Florentina Gjergjaj, znj. Albina Sadrija, z. Muharrem Musa, z. Basri Komoni, znj. Diana Qarkaxhija, znj. Hana Zeka, znj. Edi Puka, znj. Drita Buza-Zhaveli, z. Jeton Vorfi, z.Agon Batusha, znj. Mimoza Shala, znj. Lirika Komoni, z. Kreshnik Alijaj, z.Bekim Jupa, znj. Miranada Lushaj, znj. Dafina Syla, z. Bashkim Gashaj, z. Sadik Hoti, znj. Saranda Hoda, z. Bekim Ermeni  znj. Besarta Lekaj, z.Anton Shala, z. Zef Komani, znj. Arjeta Gjoklaj, z. Fazli Hoxha, znj. Valentina Alijaj, z. Edmond Dushi,  z. Shpend Kumnova.
Të pranishëm të tjerë: Kryetari i Komunës së Gjakovës z. Ardian Gjini,  Nënkryetari i Komunës z. Ramadan Hoti, Drejtorët e Drejtorive Komunale, përfaqësues të ZKKK-së, përfaqësues të OJQ-ve, përfaqësues të OSBE-së, zyrtarët për informim, zyrtarë të tjerë Komunal, si dhe përfaqësues nga  mediat e shkruara  dhe elektronike dhe qytetarë dhe zyrtar të tjerë të Komunës së Gjakovës. 
Kryesuesi: I nderuar Kryetari i Komunës së Gjakovës z. Ardian Gjini, i nderuar Nënkryetari i Komunës z. Ramadan Hoti, të nderuar anëtarë të pranishëm të Kuvendit të Komunës, Drejtor të drejtorive Komunale, te nderuar përfaqësues të OSBE-së, të nderuar përfaqësues të Mediave, të nderur të Pranishëm .
Sot do ta kemi mbledhjen e 1 të  rregullt të Kuvendit të Komunës për vitin 2019, andaj ju uroj që të kemi një vite të mbarë dhe të suksesshëm . Fillimisht ju njoftoj se Kuvendi  edhe për këtë mbledhje i ka 33 anëtarë, sepse ende nuk është bërë zëvendësimi nga KQZ –ja për dy anëtarët që janë tërhequr nga Kuvendi, në vitin 2018 Të pranishëm në këtë mbledhje janë: 33 anëtarë, meqenëse kemi kuorumin po fillojmë me mbledhjen .
Rendin e ditës për këtë mbledhje e keni marrë së bashku me ftesën dhe materialin e mbledhjes sipas afateve të përcaktuara ligjore, sa i përket kërkesës për njoftim nga Kryetari i komunës lidhur me njoftimin që është publikuar për dhënien në shfrytëzim të pronës Komunale , ju njoftoj se Kryetari do të prezantoj në të ndryshme atë  njoftim,  a ka dikush ndonjë diskutim sa i përket rendit të ditës .
z. Agon Batusha: Fillimisht këtu nuk punohet me të gjithë këta pjesëtar të sigurimit sepse po na bëjnë presion dhe po na shikojnë shtrembët, andaj ne nuk do të vazhdojmë punën nëse sigurimi nuk do të dal jashtë, në emër të opozitës kërkojmë që sigurimi të dal jashtë ose po dalim ne sepse nuk e kemi ndermen me sulmua askënd. 
Kryesuesi: Sigurimi i Komunës vazhdimisht në mbledhje ka qenë prezentë dhe nuk janë duke e penguar as kënd mirëpo ju me kauza të rreme  i keni nxjerrë një grup të vogël të qytetarëve në rrugë   .
znj. Drita Buza: Kjo është hera e tretë me të njëjtën pikë të rendit të ditës e kjo është e tmerrshme, pse e keni nxjerrë edhe sot këtë mbledhje dhe kjo ndodhë për hesape të ulta politike dhe për hesapet klanore dhe milionëshe. Ne edhe në seancat e mëparshëm kemi qenë kundër shfuqizimi të këtij vendimi që ka vlerë kulturore, sot qytetarët i kemi në oborr për shkak të mospajtimit të kësaj teme, gjithë ju që keni votuar edhe herën e  kaluar ju sugjeroj që të shkoni në kurs të historisë. Në emër të partive opozitare nuk pajtohem dhe kërkojmë që ta eliminojmë këtë rend dite  .
znj. Mimoza Shala: Kërkoj nga sigurimi që të dal jashtë sepse ene jemi duke e bërë punën tonë sikur çdo herë dhe nuk po kuptoj pse duhet të jeni këtu sepse ne e kemi qëndrimin tonë dhe nuk pranojmë as një presion, andaj miqësisht kërkoj që të dilni jashtë  .

z. Zef Komani: Unë po flas si profesionist dhe dua ta sqaroj një gjë se as propozime i Kryetarit dhe as Kuvendi i Komunës nuk ka qëllim që të eleminoj Kullën e Sylejman Vokshit por problemi është më i hershëm andaj propozoj që të kaloj rendi i ditës ashtu siç është dërguar dhe pastaj e diskutojmë . 

znj. Diana Qarkagjia: Kjo seancë po mi kujton seancat e viteve të 90 dhe prej se jam pjesë e këtij Kuvendi nuk kamë parë numër aq të madh të sigurimit që mendoj se nuk e ka vendin këtu, andaj kërkojmë nga Kryetari dhe nga Kryesuesi që ti nxjerrin jashtë sigurimin dhe mbledhja të vazhdoj gjithashtu dua ti rikujtoj kryetarin dhe kryesuesin se rregullorja e cakton se gjithë secila pikë e rendit të ditës që ka të bëjë me pronën fillimisht duhet të kaloj nëpër KPF, dhe kështu nuk ka ndodhur me këtë rend dite . 
z. Bekim Jupa : Kërkoj që ti ndjekim procedurat e rregullta dhe të vazhdojmë me mbledhjen sipas rregullores mos të  krijohen kauza të rreme nga partitë opozitare ashtu siç janë krijuar edhe në nivelin qendrorë, të gjithë jemi qytetarë të Republikës së Kosovë dhe kemi të drejtë të diskutojmë por vendimet merren me shumicën e votave andaj ju si opozitë mos shqetësohemi sepse nëse i keni votat është në rregull .  
z. Bekim Ermeni: Kërkoj që të respektohen procedurat një propozim është që të hiqet nga rendi i ditës propozimi për  Kullën Sulejman Vokshi, propozim tjetër meqenëse se kjo mbledhje është përgatitur jashtë çdo rregullore meqenëse KPF-ja i voton pikat e rendit të ditës ne e kemi votuar një pikë të rendit të ditës dhe ju fare nuk e keni futur në rend dite dhe deklaruat këtu se do të diskutohet në të ndryshme, ajo duhet të jetë pik e rendit të ditës. Të gjitha pikat që kanë të bëjnë me pronat dhe me financat e komunës është e caktuar me ligje se duhet të kalojnë përmes KPF-së dhe në këtë mbledhje i kemi 3 pika të asaj natyre që nuk kanë kaluar në këto procedura e parapara ..
Fillimisht duhet të votohet propozimi i partive opozitare që pika  për kullën e Sulejman Vokshit të hiqet  nga rendi i ditës dhe pastaj të vazhdojmë me procedurat tjera .

Kryesuesi: E qese në  Votim Propozimin që pika e tretë e rendit të ditës : Shqyrtimi i Propozim Vendimit për ndryshimin e vendimit të Kuvendit të Komunës së Gjakovës 01 nr. 011-78935/2015 i datës 27.10.2015 për Shpallje të Interesit Publik të Monumentit Kulturor dhe Historik “Kulla Sulejman Vokshi, të largohet nga rendi i ditë. Kush është Për, Kundër,  Apstenim.
Nga Anëtaret e pranishëm te Kuvendit të Komunës u votua kështu 14 pro, 19 Kundër, 0 abstenim. 

Kryesuesi: E qes në Votim miratimin e rendit të ditës sipas ftesës së bërë, kush është: për, kundër abstenim. Nga anëtaret e Kuvendit të Komunës u votua kështu:19  pro, 0 kundër , dhe  14 abstenim . 
Pas votimit u miratua  Ky :  
REND DITE 
1. Shqyrtimi i Procesverbalit nga mbledhja e  mbajtur me dt. 31.01.2019 .

2. Informata e Kryetarit të Komunës për Planin e Punës së Ekzekutivit për vitin 2019.
3. Shqyrtimi i Propozim Vendimit për ndryshimin e vendimit të Kuvendit të Komunës së Gjakovës 01 nr. 011-78935/2015 i datës 27.10.2015 për Shpallje të Interesit Publik të Monumentit Kulturor dhe Historik “Kulla Sylejman Vokshi .
4. Propozim vendim për këmbim të pronës komunale në ngastrën  kadastrale me numër 1190-0 ZK Gjakovë .
5. Kërkesë për Shfuqizimin e Planit Rregullues Urban” Sadik Stavileci- UҪK”.

6. Themelimi i Nismës për Binjakëzim me Bashkinë e Sarandës të Republikës së Shqipërisë.

7. Miratimi në parim i draft Rregullores për Themelimin dhe Strukturimin e Asamblesë Komunale për  Fëmijë .

8. Raporti i Punës për vitin 2018 i  Ndërmarrjes Publike Komunale Stacioni i autobusëve në Gjakovës.

9. Të Ndryshme                                                    
z. Bekim Ermeni: Ligji për Vetëqeverisje Lokale e thotë qartë se të gjitha pikat e rendit të ditës që kanë të bëjnë me Financa dhe me Pronat komunale fillimisht duhet të kalojnë nëpërmjet Komitetit për Politik dhe Financa pyetja ime është se a e kemi shkelur këtë ligj me këtë rend dite apo jo .
Kryesuesi: Ligji për Vetëqeverisje Lokale, Statuti i Komunës dhe rregullorja e Punës e caktojnë qartë se Rendin e Ditës për Mbledhje të Kuvendit e caktojnë Kryetari i Komunës së bashku me Kryesuesin e Kuvendit, si dhe Kryetari Komunës ka të drejtë të prezantoj propozim vendime për shqyrtim sa herë që e parasheh të arsyeshme, andaj rendi i ditës u miratua dhe tani vazhdojmë me pikat e rendit të ditës 

1. Pika e parë e rendit të ditës:  Shqyrtimi i Procesverbalit të mbledhjes së mbajtur me dt. 31.01.2019  
Kryesuesi:  Për këtë pik të rendit të ditës e kemi Shqyrtimi i Procesverbalit të mbledhjes së mbajtur me dt. 31.01.2019  a ka dikush ndonjë vërejtje  ose sugjerim sa i përket këtij procesverbali .
Kryesuesi: Meqenëse nuk ka diskutime E qes në Votim miratimin e Procesverbalit. Kush është: për, kundër, abstenim.
Nga anëtarët e Kuvendit të Komunës U votua kështu : 20 pro, 0 kundër dhe 13 abstenim , miratohet procesverbali nga mbledhja e kaluar e mbajtur me dt. 31.01.2019    .
Kryetari: Lidhur me pikën e dytë të rendit të ditës  Informata e Kryetarit të Komunës për Planin e Punës së Ekzekutivit për vitin 2019 duhet të shtyhet për mbledhjen e radhës sepse nuk ka kushte për me diskutua për këtë pikë pra mbetet për mbledhjen e radhës. 

2. Pika e dytë e rendit të ditës: Shqyrtimi i Propozim Vendimit për ndryshimin e vendimit të Kuvendit të Komunës së Gjakovës 01 nr. 011-78935/2015 i datës 27.10.2015 për Shpallje të Interesit Publik të Monumentit Kulturor dhe Historik “Kulla Sylejman Vokshi .
Kryesuesi: Për këtë pikë të rendit të ditës e kemi Shqyrtimi i Propozim Vendimit për ndryshimin e vendimit të Kuvendit të Komunës së Gjakovës 01 nr. 011-78935/2015 i datës 27.10.2015 për Shpallje të Interesit Publik të Monumentit Kulturor dhe Historik “Kulla Sylejman Vokshi, andaj e ftoj Kryetarin e  Komunës z. Ardian Gjini që ta merr fjalën  . 

Kryetari : Për këtë pikë kemi diskutuar dy herë, herën  e parë është tërhequr nga rendi i ditës e herën e dytë nuk ka kaluar. Ne e kemi sqaruar këtë temë mirëpo po ju sqaroj edhe një herë sot , është mashtrim që cenonte kulla, është mashtrim që kulla nuk do të shndërrohet në muze, është mashtrim se ka interesa private të ndonjërit nga kjo qeveri nga drejtorët e mi ose nga ndonjëri nga asamblistët ose partia ime ose të partive në kualicion, por krejt ajo që jemi duke e bërë është që të ia kursejmë komunës dikuan nga 700.000€ deri në një milion €. E di se janë ngritur fjalë të ndryshme por po shfrytëzohet kjo temë që nuk ka të bëjë fare me kullën. Në Korrik të vitin  2017 ka ardhur një propozim nga ish kryetarja në Kuvend për me i shpronësua edhe prona tjera rreth kullës  për me shpall interesin Publik edhe të disa pronave tjera në pjesën perëndimore rreth kullës, në atë mbledhje vetëm 6 asambleistë kanë votuar pro propozimit të ish kryetares së Komunës, pra sot këtu kemi asambleisët që kanë qenë edhe në atë kohë dhe nuk e kanë pasur temë fare Kullën e Sulejman Vokshit, dhe tani e kanë bërë temë. 
Në vitin 2015 kur është shpallë interesi i përgjithshëm për atë Kullë ka pasur edhe diskutime ku është kërkuar sqarime pse është kërkuar të shpallet interesi i përgjithshëm në pronat ABC dhe te një pjesë që janë DEF mos të shpallet.  Unë si Kryetar i Komunës kam të drejtë që të bëjë propozime në Kuvend dhe nuk ka as një shkelje të ligjit këtu dhe tani Votat e anëtarëve të Kuvendit vendosin . Nuk ka nevojë që ju të ma përkujtoni se duhet me ruajt Kullën e Sulejman Vokshit ajo ka me u ruajt dhe ka me u konservua, por mos harroni se kanë kaluar vite e dekada derisa njerëzve që kanë qenë këtu nuk ju ka ra në mend kulla por deri sa kanë ardhur tek interesat e tyre , Plani Rregullues Urban është miratua në vitin 2005 i cili është në fuqi dhe në të cilën shihet se kulla do të bëhet Muze dhe do të shpronësohet  pjesa rreth kullës . 
Me të drejtën time ligjore dhe demokratike e kërkoj edhe nga opozita që të votohet ky ndryshim, sepse Komuna e Gjakovës nuk i ka një milion euro me i dhënë për teka, është detyrë e imja ligjore që të kursej paranë publike të Komunës . 
Vendimi përfundimtar për shpronësim është marrë në muajin Maj 2017 dhe komuna nuk e ka parapar as një euro për shpronësimin e kësaj prone por kanë qenë të parapara afër 600.000 për shpronësimin e pronave tjera, tani diku në mesin e muajt Maj përfundon afati i shpronësimit të këtyre pronave ndërsa Komuna i ka të parapara shpronësimin e Kullës dhe të truallit të kullës  të cilat do të shpronësohen  por komuna nuk ka mjete për me i shpronësua këto  pronat tjera që nuk janë në oborrin e kullës . 
Nuk kemi nevojë askush të ndërtoj situata gjëja se po rrezikohet kulla e të ngjashme sepse nuk po rrezikohet Kulla por do të shpronësohet Kulla me Truallin por nuk kemi mundësi me i pagur 700.000€ për me ja rregullua dikujt pamjen, andaj kërkoj që të mbështetet ky propozim vendim .
Kryesuesi: E Hapi diskutimin për këtë pikë të rendit të  ditës  
z. Agon Batusha: Ne si VV nuk na interesojnë problemet e juaja në mes veti por këtu jemi ka flasim për Kullën, u tha nga Kryetari se jemi në demokraci dhe e sjelli pikën sa herë të dua, ka të drejt se ligji nuk ja ndalon por kjo nuk ka të bëjë me demokraci. U tha nga Kryetari se do të shpronësojmë Kullën dhe truallin që nënkupton Kullën dhe atë katrorin për rreth kullës, kjo që po ndodhë këtu nuk është për të mirën e Gjakovës sepse nga kjo kullë janë gjuajtur me Kullën e Ali Pash Drenit që tani ja kanë nxënë pamjen banesat . Kemi kërkuar nga MKRS konsultim se a po shkelët ligji dhe nuk kanë kthyer as gjë heshtje totale, Buxheti është se si dojmi me e menaxhuar ne , ndërsa sa i përket Planit Urbanisitk është miratuar në vitin 2005 ndërsa Ligji për Trashëgimi Kulturore është miratuar në vitin 2006,  në mandatin e kaluar e kemi miratuar vendimin për ruajtjen e trashëgimisë kulturore sipas ligjit, dhe tani problemi qëndron se kjo banës duhet të miratohet me çdo kusht, ne jemi kundër këtij propozimi dhe nëse dikush ka bërë shkelje duhet të shkojnë në gjykatë .   
Kryetari: Për cilën banës e keni fjalën kërkoj që mos ti përzieni gjëra mos i keq informoni qytetarët sepse ajo banës ka leje qe sa vite nuk e kemi dhen ne pra kjo qeverisje . 
z. Agon Batusha: Pse ne opozita duhet të reagojmë kur të bëhen shkelje e ju që jeni përgjegjës nuk reagoni nuk e kryeni detyrën e juaj dhe nga këto keqpërdorime jemi ardhur në këtë gjendje. 

Kryetari: Trualli i Kullës që ju thatë se e keni marrë vendimin për shpronësim pikërisht ashtu jemi ka propozojmë ne që të bëhet trualli i Kullës të shpronësohet  Kulla të konservohet dhe të ruhet, për atë ndërtesat tjera lejet janë dhanë në mandatin e kaluar dhe ju nuk e keni ngritur zërin, dhe unë nuk mundem të ja tërhiqi lejet sepse nëse bëhet kjo ka kosto shumë të madhe dhe komuna nuk ka buxhet për përballuar atë kosto, andaj kuptoni drejtë se ato leje janë dhënë në të kaluarën dhe unë po flas për diçka tjetër e ju po i keq informoni qytetarët se unë i kamë dhënë ato leje. Po e përsëris edhe një herë se ajo që unë po propozojë është që ti ruajmë një milion euro të komunës dhe të ruhet Kulla dhe ato propagandat që i keni bërë ju këto ditë nëpër komunën e Gjakovës janë në ndërgjegjeje të juaj .
z. Shpend Kumnova:  Në kohët e fundit është diskutuar shumë rreth kullës së Sulejman Vokshit , e për fat të keqe me shpifje e propagandë politike gjuhë popullsitë e informacione të rrejshme që janë për interesa të ngushta politike janë përpjekur që të ju krijohet qytetarëve situatë e pa qartë rreth kullës së Sulejman Vokshit, gjëja se do të rrënxohet kjo kullë, dhe kolegët që më kanë akuzuar mu nëpër rrejtët sociale se unë nuk marrë përgjegjësi  për këtë Kullë sot qenkan bërë bashkë për interesa politike, dhe shpifin dhe përdorin komente fyese kinse ne jemi tradhtar, dhe kjo ndodhë për ti mbuluar gabimet e qeverisjes së kaluar. Dokumentacioni që ne e kemi pranuar tregon qartë se  çështje e Kullës Sulejman Vokshi që kur ka filluar në vitin 2015 ka filluar gabimisht dhe për interesa të ngushta personale dhe Politike. Nuk është bërë as një analizë e mirëfilltë kur është miratuar aj vendim e që ju tani jeni duke e përdorur me gjuhë popullsitë dhe keq informim të qytetarëve sepse jeni mësuar me bërë pazare Politike andaj për me e kuptuar qytetarët këto çështje do ta ndajmë në tri pika . Aspekti i parë ka të bëjë me trashëgimin kulturore, që do të thotë se Kulla e Sulejman Vokshit me çdo pjesë të saj  dhe trualli i saj do të ruhet do të restaurohet si trashëgimi Kulturore , aspekti financiar  Komuna e Gjakovës nuk ka mjete për me nda mjete për prona private që lidhen me interesa private dhe politike, aspekti i tretë është përgjegjësia institucionale i kemi shikuar të gjitha pasqyrat financiare të qeverisjes së kaluar për tri vitet e fundit në mesatare komuna ka pasur mjete të tepërta në vlerë prej një milion euro, dhe sot ish kryetarja vjen këtu dhe e ngrit zërin  pa të drejtë kur ka pasur mundësi dhe nuk i ka kryer ato obligime. Eshët e turpshme nga ish kryetarja e Komunës që me një gjuhë fyese dhe urryese të propagandoja se ne po dojmë me e rrëxu kullën e Sulejman Vokshit, dhe krejt këtë shpifje kanë ndodhur për pazare personale dhe politike, dhe qytetarët e komunës së Gjakovës kanë me ju dhënë vendin e merituar sepse jeni duke i manipuluar edhe  rinin që i keni nxjerrë aty jashtë kinse po dum me e rrëzua kullën.

z. Muharrem Musa : Fillimisht po ju rikujtoj të gjithëve se unë dhe të gjithë anëtarët e Kuvendit e kemi dhënë betimin që ti ruajmë interesat e Komunës dhe të qytetarëve  të saj duke punuar bashkarish në të mirë të qytetarëve të Komunës. Mua më vjen shuma keq për atë që ka ndodhur në komunën e Gjakovës ditëve të fundit me propagandat dhe me informata të rrejshme,  nuk është mirë që të përmendet emri dhe figura e Sulejman Vokshit për interesa politike dhe personalë sepse krejt problemi dhe e keqja e kësaj pune ka ndodhur në vitin 2015 . Ne duhet të  ja sqarojmë edhe njëherë qytetarëve se nuk është duke u prekur trualli dhe Kulla e Sulejman Vokshit, andaj e shfrytëzoj rastin që të kërkoj nga Kryetari i Komunës që të gjej një zgjidhje dhe të bëjë konservimin dhe ruajtjen e kullës.

z. Agon Batusha: Ne të gjithë jemi dakorduar që të mbrohet Kulla dhe ne si VV kemi bërë thirrje që të gjejmë një zgjedhje dhe ta ruajmë kullën, mirëpo situata në të cilën ndodhemi sot këtu po na ndajnë qëndrimet e për ata që kanë moral e ma përmendin emrin unë nuk do të merrna me ta fare  .
znj. Drita Buza: Në mbledhjen e parë  propozimi i kryetarit u largua nga rendi i ditës sepse nuk ishte bindës që të vazhdoj më tutje, në seancën e dytë justifikim ka qenë ruajtja e buxhetit, a bash në ruajtjen e monumenteve  kulturore historike po u dashka me e ruajt buxhetin a, është shumë e çuditeshe që e njëjta qeveri qendrore Komunës së Deçanit i ka dhe në buxhet për shpronësime e për Komunën e Gjakovës nuk paska mundësi. U tha se është e paraparë në Planin urban të vitit 2005 atëherë ndrysho atë plan dhe bëni zgjidhje .  
Kryetari: Meqenëse u përmend Qeveria qendrore po ju rikujtoj se në vitin e kaluar qeveria i ka ndarë 8 milion euro për qarkoren e Gjakovës e cila në mandatin e kaluar është menduar të bëhet me kredi. Sot është  shpallur edhe segmenti tjetër nga pika e zezë deri tek ura e nakaradës, janë ndarë edhe një milion për ujësjellësin e rekës së keqe, një milion për shtëpinë e kulturës në Rugovë dhe një milion për stadijonin e qytetit dhe shumë projekte të tjera. Mjetet që do të kursehen me këtë vendim nga shpronësimi do të shpenzohen për restaurimin e kullës   
z. Bekim Ermeni: Sot po kërkohet të shfuqizohet një vendim i viti 2015. Kulla e Sulejman Vokshit është aset që nga shekulli i kaluar, në vitin 2006 është futur edhe një herë nën mbrojtje të shtetit si monumente kulturor e historik, Ligji i trashëgimisë Kulturore e definon si aset i trashëgimis kulturore, pastaj MPH e definon statusin territorial ku ky aset e ka një perimetër që nuk lejon të ndryhet. Vendimi i vitit 2015 është marrë pikërisht që të zbatohen këto ligje dhe të ruhet kulla dhe të gjithë ne së bashku të krenohemi me atë vend.  Ne si opozitë po e mbrojmë perimetrin që është nën mbrojtje e trashëgimisë Kulturore ndërsa po kërkohet nga pozita që ne të votojmë diçka që është e kundër ligjshme, andaj le të hedhet në votim dhe të shofim se kush po e mbron ligjin e kush do ta shkel . Nuk është e vërtet që kulla do të rrënohet por të largohen nga interesi publik disa parcela që ja lëshojnë rrugën për leje ndërtimi disa pronave. I ftoj të gjithë anëtarët e Kuvendit që dëshirojnë ta mbrojnë ligjin që mos ta votojnë këtë propozim .
Kryetari: Nëse diçka është i pa ligjshëm shpallet i pa ligjshëm edhe cili do vendim i joni, sepse nëse ne marrim vendim të pa ligjshëm na kthehet nga MAPL-ja si i kundërligjshëm . Mos e ngatërroni zonën e mbrojtur me shpronësim as me lejet e ndërtimit sepse ne vetëm po e hekim prej shpronësimit dhe i ruajmë një milion euro, e tani  për  lejet e ndërtimit do të ndiqen procedurat tjera sipas ligjit, andaj mos i përzini gjërat sepse ligji vendos për këtë çështje.

znj. Mimoza Shala: U tha nga kryetari se shpronësimi me lejen e ndërtimit nuk kanë lidhje e unë po ju them se bash kanë lidhje sepse heqja nga interesi publik i këtyre parcelave nënkupton se do të ju hapet rruga lejeve të ndërtimit, dhe po diskutohet që tri mbledhje me të njëjtat argumente dhe është e pa vërtetë që kemi thënë se po doni me rrëzu kullën por po e rrezikoni për me e rrëzu , është e pa vërtete që ne kemi etiketua sepse u tha nga kolegu se ne kemi etiketuar e gjëra të tilla kjo nuk është e vërtet, u tha nga kolegu i PDK-së se ne kemi kauza të rrejshme andaj kërkoj që të  keni kujdes se çfarë folni në raport me kauzat e mia.  Duhet të mbrohet kulla e Sulejman Vokshit sepse është figurë e lartë Kombëtare , pavarësish te se a i kushton komunës sepse  më mirë është të paguaj për 3 vite se sa të dëmtohet diçka që duhet të mbrohet përjetësisht       
z. Bekim Jupa: Unë jam pjesë e PDK-së si parti e vlerave dhe shtet formuese dhe jam krenar , nuk  ju drejtove ju znj. Shala për kauzën e rreme por për ish kryetaren e cila në momentin  që hyri në sallë e dëshmoj se ka kauzë të rreme andaj kur nuk është çështje jote mos reago, Unë fola për ata që e gjejnë vetën në këtë kauz të rreme sepse është ngritur propagandë se po doni me e rrënua kullën e Sulejman Vokshit e gjëra të tilla a  nuk është kjo kauza e rreme a, disa parti janë duke krijuar kauza të rreme sepse nuk kanë strehë tjetër andaj Komuna  e Gjakovës nuk duhet të bijë prej e tyre . 
znj. Mimoza Shala: Mua nuk më intereson qëndrimet e të tjerëve sepse e kamë qëndrimin tim, mirëpo nëse ju thuani se është kauzë e rrejshme a nuk je ti që herën e parë ke votuar kundër dhe pastaj keni ndërruar qëndrim pra ju nuk keni kauzë  .
z. Bekim Jupa: Ditën e parë kur ka ardhur kjo pikë është e vërtet që kamë kërkuar të tërhiqet mirëpo pas sqarimeve që i kemi marrë nga Kryetari i Komunës, mënojmë se ato që po ndodhin sot këtu nga ju është kauz e rreme sepse kulla do të ruhet dhe do të kursehet buxheti . 
z. Basri Komoni: Ne kërkojmë që mos të shfuqizohet ky vendim me arsyetimin që të respektohet ligji për trashëgimi kulturore i cili parasheh që në afërsi prej 50 metra mos të ndërtohet . Nuk e kemi të qartë  ato objekte që janë të planifikuara a kanë leje dhe a do të ju refuzohet leja , ne jemi që të ruhet Vlera e Gjeneral Sulejman Vokshit dhe e objektit të Kullës ashtu siç e parasheh ligji për trashëgimin kulturore .
znj. Mimoza Shala: Me thanë se jam krenar që jam pjesë e një subjekti që të gjithë e dimë se e shkatërroj këtë vend nuk po di çka me shtua tjetër .

Kryetare: Komuna e Gjakovës ka me buxhetu  restaurimin e  Kullës së Sulejman Vokshit pikërisht prej mjeteve që sot do të kursehen pas miratimit të këtij vendimi, mendoj se njerëzit duhet të sillen mirë edhe kur fitojnë edhe kur hupin sepse karakteri i njerëzve shihet pikërisht në situata pak më të pa zakonshme  .  
znj. Edi Puka : Pas asaj që ndodhi me këtë pikë e cila që tri herë është dërguar këtu në Kuvend dhe pas rrahjes së gjoksit se po na ndihmon Qeveria Qendrore a nuk patet mundësi që edhe kësaj radhe të kërkoni ndihmë nga qeveria sepse më e rastësishëm është kjo kullë se sa asfaltet dhe pikërisht këtu fshihet diçka 

Kryesuesi: Meqenëse nuk ka diskutime të tjera, i ftoj të gjithë anëtarët që të vinë në sallë për votim,  e qes në votim, miratimin e Vendimit për ndryshimin e vendimit të Kuvendit të Komunës së Gjakovës 01 nr. 011-78935/2015 i datës 27.10.2015 për Shpallje të Interesit Publik të Monumentit Kulturor dhe Historik “Kulla Sylejman Vokshi. kush është për, kundër, abstenim. Nga anëtarët e pranishëm të Kuvendit të Komunës unanimisht u votua kështu : 18 pro, 14 kundër, 0  abstenim. Pas votimit të bërë Kuvendi e miratoi këtë : 

V E N D I M

1. Ndryshohet pika 1 e Vendimit të Kuvendit të Komunës së Gjakovës 01.Nr 011/78935/2015 i datës 27.10.2015 për shpallje të Interesit Publik të Monumentit Kulturor dhe Historik Kulla e Sylejman Vokshi,  Zona Kadastrale Gjakovë – Qytet. 
2.  Parcelat me numër 1098/1, 1098/2, 1099/2 dhe 1099/3 Zona Kadastrale Gjakovë Qytet, që gjenden rreth monumentit Kulturorë nën mbrojtje të anulohen nga të gjitha procedurat e shpalljes së Interesit Publik dhe nga Procedurat e Shpronësimit dhe nuk janë pjesë e vendimit 01. Nr 011/78935/2015 i datës 27.10.2015. Këto prona kthehen në gjendjen e mëparshme  të para datës 27.10.2015.

3.  Pjesa tjetër  e Vendimit 01. Nr 011/78935/2015 i datës 27.10.2015 mbetet në fuqi .

4. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.
Kryesuesi: Me kërkesën e shumicës së anëtareve të Kuvendit i kemi 20 minuta pauzë .
3. Pika e tretë e rendit të ditës: Propozim vendim për këmbim të pronës komunale në ngastrën  kadastrale me numër 1190-0 ZK Gjakovë

Kryesuesi: Për këtë pikë të rendit të ditës e kemi Propozim vendim për këmbim të pronës komunale në ngastrën  kadastrale me numër 1190-0 ZK Gjakovë, andaj e ftoj Drejtorin e Drejtorisë për Urbanizëm dhe Mbrojtje të Mjedisit z. Arben Bakalli , që ta merr fjalën ..
z. Arben Bakalli : Drejtoria për Urbanizëm dhe Mbrojtje të Mjedisit është duke e shqyrtuar në procedurë të rregullt administrative kërkesën për dhënien  e kushteve të ndërtimit , për ndërtimin e bllokut të banimit me shumë nejësi banimi dhe afarizëm në parcelat kadastrale që janë në planin rregullues urban Mbretëresha Teutë që parasheh bashkimin e parcelave për realizimin e ndërtimit shumë banesor. Ku ndër të tjera është kërkuar edhe pëlqimi mbi pajtueshmërinë për shfrytëzimin të ngastrës kadastrale me numër 1190-0ZK Gjakovë Qytet nga komuna  e Gjakovës  si bashkëpronare e ngastrës e cila është në bashkëpronësi mënga ½ pjesë ideale me N.P.H.A.H. INXHINIEREING . Pas kësaj pala ka parashtruar kërkesën e dytë pran DUMM-së për ndarje fizike të parcelës , DUMM-ja pas analizimit dhe shqyrtimit të kërkesë së  palës ka vërejtur realizimi i kërkesë së palës do ta cenoj interesin e pronës Publike dhe sie tillë do të ulë vlerën e pronës Komunale duke e bërë atë tepa shfrytëzuar . Me qëllim të gjetjes së një zgjidhje  optimale që do të ishte më e favorshme për interesat e komunës DUMM  ka bërë analiza dhe ka ardhur në përfundim që të ju prezantoj sot këtu kërkesën për këmbim të pronës Komunale me pronë etazhe sipas dokumenteve të prezantuara para jush.   
Kryetari: U sqarua edhe nga drejtori se si qëndron situata te kjo pronë dhe është në interes të Komunës që të hyjmë në këmbim të pronës dhe pastaj do të fillojnë procedura të tjera të vlerësimit të pronës që janë të përpara nga organet kompetente . 

znj. Mimoza Shala: Këmbimi i  pronës komunale në këtë rastë duke e argumentuar se në kundërvlere komuna do të përfitoj m2 banimi mbase edhe nuk është e kundër ligjshme, mirëpo problemi qëndron se çfarë pastaj, sepse nga ajo që u prezantua Komuna është bashkëpronar me investitorin në një parcelë me sipërfaqe 4 ari që i bije se komuna e ka sipërfaqe rreth 2 ari ku në këtë parcelë do të ndërtohet një objekt shumë banesor deri në 7 kate andaj nisur nga kjo ne do të votojmë kundër sepse si është e mundur që një parcelë prej 4 ari të ndërtohet një banesë prej 7 kateve, mirëpo ligji e  lejon Komasacionin ose bashkimin ne parcelave, këtu u prezantua se në këtë parcelë do të ndërtohet kjo ndërtesë duke mos na prezantuar asgjë se çka po ndodhë me pronarët e tokave që janë në kufi e kësaj parcele, sepse nëse investitori arrin ujdi edhe me pronaret e pronave përreth në mënyrë që të arrihet sipërfaqja e kërkuar atëherë do te pajtohemi mirëpo me këtë që u prezantua sot këtu vota jonë do të jetë kundër si dhe kërkojmë që edhe anëtarët të tjerë të kuvendit të votojnë kundër .
Kryetari: Në dokumentacion ju kemi prezantuar është vetëm dokumentacioni në të cilin Komuna është bashkëpronare me ½ pala e cila është bashkëpronare me komunën ka të drejtë që të bëj parcelizimin, edhe nëse Komuna nuk hyn në procedurë i njëjti objekt do të ndërtohet dhe prona e komunës do të mbetet anësh objektit sepse parcela për ndërtim është shumë më e madhe dhe ne kemi insistuar që të hyjmë në bashkëpronësi dhe mos të zhvlerësohet prona e Komunës, pra ne sot duhet të vendosim se a dëshirojmë që të bëhet ky shkëmbim i pronës apo jo, dhe nëse nuk ndodh ky proces objekti ndërtohet dhe komuna nuk merr asgjë dhe prona komunale mbetet aty, dhe propozimi ynë është që komuna të përfitoj dhe mos të zhvlerësohet prona komunale, vendimi i juaj do të respektohet pavarësisht se cili është . 
znj. Mimoza Shala: Unë e ceka se mendimi që e prezantova është i një profesionisti të fushës dhe thotë se nuk është e jashtëligjshme mirëpo edhe u propozua një zgjidhje më e mirë se sa kjo që është tani, që është komusacioni bashkimi më i madh i pronave. Kjo pikë ka qenë dashur të vijë në komisionin për dhënjen në shfrytëzim të pronave komunale .
Kryetari: Komasacioni në Qendër të Qytetit nuk mundet të ketë , dhe për sa i përket proceduarave tjera që duhet të ndiqen janë institucione tjera që do të veprojnë .
z. Zef Komoni: Sqarimi i kryearit ka qenë shumë i qartë se aty ka ndodhur një bashkim i parcelave me qëllim të ndërtimit të objektit shumë banesor, mirëpo për mua është shumë diskutabile dhe unë do të jem kundër sepse në 2.5 ari nuk mundet të bëhet asgjë dhe kur të ndahet nga kadastra nuk e dimë se në cilën pjesë mundet të bije prona e komunës , ekziston një teori se aty mundet me u bë një parking ose një qendër për rini , mirëpo unë jam kundër sepse ne po i bashkëngjitëm një biznesi i cili pa këta dy ari nuk do të mund të merr leje atëherë pronës komunale i shtohet vlera, si dhe në ligj thotë se duhet të bëhet një përllogaritje dhe të prezantohen shifrat se sa banesa do ti merr komuna sa metra2 , prandaj unë mendoj se duhet që komuna ta ketë një shifër të përafërt se çka përfiton Komuna me këta dy ari .
z. Agon Batusha: Ne nuk e kemi parë projektin se çka do të bëhet aty çfarë ndërtesa do të ndërtohet , dhe e dyta  zhvlerësimi i tokës ne po ja japim dy ari afër rrugës e për ata dy ari të tjerë çka do të bëjmë me ta, si dhe e treta a është në harmoni me planin Urbanistik .

z. Kreshnik Alijaj: Unë kamë një pyetje për drejtorin e DUMM-së lidhur me parcelën nr.01226 kush është pronarë, sepse këtu nuk është shënuar ndërsa në anë tjetër shihet se pikërisht këtu do të ndërtohet një objekt.

Kryetari: Në këtë parcelë janë 4.5ari që gjysma është në pronësi të komunës dhe gjysma në pronësi të pronarit privat kjo është gjendja faktike, dhe tani kërkohet ndarja fizike e kësaj prone, dhe nëse ne vendosim mos me u bë ky këmbim i pronës i njëjti objekt ndërtohet po komuna nuk merr asgjë , dhe nëse ne vendosim pro atëherë Vendimi jonë shkon në vlerësim prona jonë dhe prona etazhe që vendos komisioni për vlerësimin e pronës, pra ne jemi duke insistuar që mos të lejojmë zhvlerësimin e pronës Komunale, ndërsa sa i përket asaj se a ka leje a jo aty do të veprohet në bazë të ligjeve në fuqi .    
z. Kreshnik Alijaj: Edhe një herë unë pyeta për parcelën me numër, 01226 sepse nëse është e ndonjë pronari privat po ja bllokojmë këtë pronë me këto vendimi nëse sot miratohet .

Kryetari: Kjo pronë është duke u ndërtuar dhe është  pronë e kompanisë, mirëpo kjo qenka me gabim teknik sepse është përsëritur dy herë parcela me nr 01226 dhe nuk është shënuar prona 01665 andaj duhet të përmirësohet .

Kryesuesi: Meqenëse nuk ka diskutime të tjera, e qes në votim, miratimin e Vendimit për këmbim të pronës komunale në ngastrën  kadastrale me numër 1190-0 ZK Gjakovë. kush është për, kundër, abstenim. Nga anëtarët e pranishëm të Kuvendit të Komunës unanimisht u votua kështu : 16 pro, 10 kundër, 3  abstenim. Pas votimit të bërë Kuvendi e miratoi
4. Pika e katërt e rendit të ditës: Propozim vendim për këmbim të pronës komunale në ngastrën  kadastrale me numër 1190-0 ZK Gjakovë

Kryesuesi: Për këtë pikë të rendit të ditës e kemi Propozim vendim për këmbim të pronës komunale në ngastrën  kadastrale me numër 1190-0 ZK Gjakovë, andaj e ftoj drejtori z. Arben Bakalli  që ta merr fjalën.
z. Arben Bakalli : Drejtoria për Urbanizëm dhe Mbrojtje të Mjedisit që nga viti 2007 e ka të miratuar Planin Rregullues Urban Sadik Stavileci – UҪK, i cili i përket vijës veri-lindore të zonës urbane e cila është vazhdimi qendrës së ngushte të qytetit. Lokacioni përfshin sipërfaqe prej S=06.00.00ha dhe si potez kufizohet e Rrugën UҪK në jug dhe lindje  me potezin e qendrës së qytetit ish shtëpia e mallrave , PTK dhe objektet e banimit Kolektiv në anën perëndimore, dhe  me rrugën Sadik Stavileci në anën veriore .
Që nga miratimi i këtij plani në vitin 2007 e deri në vitin 2018 kanë kaluar mbi 11 vite realizimi i planit është përcjellë me probleme të cilat e kanë pa mundësuar implementimin e tij. 
Drejtoria për Urbanizëm dhe Mbrojtje të Mjedisit bazuar në analizën dhe vlerësimin e zbatueshmëris së planit e shprehur përmes raportit të monitorimit të realizueshmërisë së planit nga i cili rezulton se i njëjti plan rregullues Urban është realizuar më pak se 25% andaj propozoj që i njëjti plan të shfuqizohet dhe të hapet rruga për hartimin dhe miratimin e një plani të ri për këtë pjesë  .
z. Bekim Ermeni: Ne sot e kemi kërkesën për shfuqizimin e Planit Rregullues Urban Sadik Stavileci UCK , dhe në këtë material e kemi edhe raportin e Monitorimit për zbatueshmërinë e këtij plani, që është dashur të jetë pikë e veçantë e rendit të ditës dhe pasi që ne e kishim trajtuar dhe i kishim nxjerra rekomandimet tona ka pasur mundësi që ne të shqyrtojmë kërkesën për shfuqizim të këtij plani, Në këtë raport DUMM-ja ka thënë se 75% e planit ka devijuar, andaj ne fillimisht kemi punë me atë pse ka ndodh , dhe tani kjo kërkesë për shfuqizim donë të thot se nëse shfuqizohet ky plan ti kemi duart e lira të bëjmë çfarë të dum . Unë kamë kërkuar qe disa herë të Hartohet Plani Zhvillimor Komunal dhe Hartat Zonale , dhe mos të kemi për çdo herë këtë problem.  Propozoj që kjo kërkesë për shfuqizim të planit  mos të kaloj dhe  kjo zonë të pajtohem  sipas vendimit të vitit 2007 dhe t parandalohet e keqja për aq sa kemi mundësi deri në miratimin e një plani të ri pasi të Hartohet Plani Zhvillimor Komunal dhe Hartat Zonale.
z. Fazli Hoxha: Unë dua të ngris një çështje jashtë kësaj teme sepse disa nga Opozita kanë organizuar me gjuajt me vezë anëtarët e Kuvendit dhe kjo i ndodhi z. Edmond Dushit, unë si koleg po ju kërkoj që të jeni të kujdesshëm sepse ashtu siç ju i keni organizuar edhe ne mundem të organizojmë mirëpo kjo nuk ka dobi sepse u pa nga ju se çfarë vendime keni nxjerrë në të kaluarën dhe sa ja doni të mirën qytetarëve keni punuar vetëm për veti dhe për interesa të ngushta grupore, andaj edhe një herë kërkoj që të jeni të kujdesshëm. 
z. Agon Batusha: Unë e shprehi keqardhjen për atë që ka i ka ndodhur z. Edmond Dushit, por nuk mundesh me e akuzua krejt opozitën z. Fazli sepse nuk ki bazë sepse organizimi është bërë nga qytetarët secili është përgjegjës për votimin që e bën dhe duhet ti bartë edhe pasojat. Për pikën e rendit të ditës  pajtohemi plotësisht me atë që u tha nga z. Ermeni sepse nëse e shfuqizojmë ne planin urbanistik tani do të vendos DUMM-ja kujt të dojë dhe  si të dojë ti jep leje ndërtimi, sepse plani urbanistik është baza dhe duhet të kemi Planin Zhvillimor dhe Hartat Zonale dhe këto janë të ndërlidhura. Nga vitin 2007 janë të gjitha këto ndërtime pa leje dhe kjo qeveri nuk e dërgon askënd në përgjegjësi pse nuk e kanë zbatuar ligjin dhe nuk kanë vepruar  sipas detyrës së tyre. Unë propozoj që të ndalohet që të diskutojmë për planetë urbane në kuvend para se ta kemi Planin Zhvillimor Komunal dhe Hartat Zonale Komunale .        
Kryetari: Është korrekte që të shprehet shqetësim kur njëri nga kolegët tonë në çfarë do mënyre cenohet, nuk është në rregull që të qeshet me këtë raste nuk është korrekte kjo , dhe e kuptoj z. Hoxha dhe  kjo që i ndodhi z. Dushit është rrugaçëri dhe nuk është në rregull  sepse nuk është koha për trimëri tani e në kohen kur ka qenë koha kanë ikur janë fshehur andaj shpresoj se Policia ta kryej punën e vet .  Praktikisht jemi duke folur për një zonë që ka nisur të urbanizohet në vitin 1974 , dhe tani dikush duhet të bëjë diçka që kjo gjendje të ndryshoj sepse komunat tjera kanë ecur përpara , unë kamë me provua që komuna jonë të ec përpara dhe të largohen problemet që i kemi ne këtu sepse nga ajo kohë ka kaluar kohë e gjatë dhe popullsia është rritur njerëzit kanë nderuar jeta është zhvilluar andaj duhet të gjejmë zgjidhje të qëndrueshme, këtë plan me propozimin e DUMM-së unë e kamë përkrahur dhe unë nuk do të bëjë asgjë të dëmshme sepse unë dua të jetoj në këtë qytet, janë prezent këtu disa nga ata që kanë votuar për ndërtimin në park dhe nuk kanë hezituar fare dhe tani po duan ta mbroj Gjakovën . Plani rregullues ekzistues është i tillë që nuk do të implementohet kurrë . Viti 2018 është viti i parë që nuk kemi as një ndërtim pa leje , por i kemi tri objekte me tejkalim të etazhitetit që lëndët janë në prokurori. Kërkoj nga ju që mos të shihni konceptin aq ngushtë por duhet të shihni ma gjerë sepse qendra e qytetit është ashtu siç është miratuar në vitin 1989 kur është miratuar ai plan  .   
z. Agon Batusha : Prej atyre që kanë votuar për veshjen e parkut prezent jemi vetëm 4 persona, sepse të tjerët  janë asamblistë të ri dhe nga ata 3 kanë qenë kundër. Për këtë plan urbanistik  të shfuqizojmë një plan pa e pasur një plan tjetër kjo do të thotë me besuar verbërisht , dhe ne jemi kundër deri sa të kemi një plan të ri. 

Kryesuesi: Unë mendoj se duhet të kemi qasje më korrekte në diskutime sepse kemi diskutuar edhe në KPF dhe jemi dakoduar se kjo pikë të kaloj në Kuvend ku do të diskutohet më hollësisht, sepse nuk është ashtu siç po e paraqet ti sepse ndërtimet do të bëhen në kuadër të kritereve që janë të përcaktuara nga ligjet në fuqi dhe DUMM-ja nuk ja lëshon lejet e ndërrimit askujt ashtu siç ju po mendoni .   
z. Edmond Dushi: Unë ju falënderojë për shprehjen e keqardhjes për atë që ka ndodh, ajo ka qenë e pa nevojshme sepse Kuvendi ka të drejtë të nxjerrë vendime për territorin e Komunë së Gjakovës dhe i ka dy shqyrtime të vendimeve që i bën MAPL-ja dhe Ministria e linjës andaj është e pa arsyeshme acarim i atyre qytetarëve sepse ai është vullneti dhe e drejta e Kuvendit  .
Kryesuesi: Unë në emër të të gjithë anëtarëve të Kuvendit  e shprehi indinjatën time të thellë për këtë raste që nuk është dashur të ndodhë sepse kjo nuk është Gjakova por me këtë kanë tentuar që të arrijnë qëllimin e tyre të keq që Gjakova të jetë në qendër të vëmendjes por këtë nuk do ta arrijnë por ne do të punojmë që bashkërisht të ecim përpara .
Kryesuesi: Meqenëse nuk ka diskutime të tjera, e qes në votim, miratimin e Vendimit për Shfuqizimin e Planit Rregullues Urban” Sadik Stavileci- UҪK”. kush është Për, Kundër, Abstenim. Nga anëtarët e pranishëm të Kuvendit të Komunës unanimisht u votua kështu : 19 pro, 13 kundër, 0  abstenim. Pas votimit të bërë Kuvendi e miratoi këtë: 
V E N D I M

1.  Miratohet kërkesa e Drejtorisë për Urbanizëm dhe Mbrojtje të Mjedisit për Shfuqizimin  e Planit Rregullues Urban” Sadik Stavileci - UҪK “.
2. Shfuqizohet Plani Rregullues Urban” Sadik Stavileci - UҪK” i miratuar me vendimin e Kuvendit të Komunës së Gjakovës 01Nr.464-23845/2007 i datës 28.09.2007.
3.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.
5. Pika e pestë e rendit të ditës: Themelimi i Nismës për Binjakëzim me Bashkinë e Sarandës të Republikës së Shqipërisë
Kryesuesi: Për këtë pikë të rendit të ditës e kemi Themelimi i Nismës për Binjakëzim me Bashkinë e Sarandës të Republikës së Shqipërisë e ftoj Kryetarin e Komunës së Gjakovës z. Ardian Gjini  që ta merr fjalën .
Kryesuesi: E hapi diskutimin për këtë pikë. 

Kryetari: Bisedimet për Binjakëzimin  e Komunës së Gjakovës me Bashkinë e Sarandës kanë filluar në vitin e kaluar dhe ne e kemi pasur edhe një vizitë të Kryetares së Sarandës me delegacionin e saj këtu në Gjakovë dhe jemi dakorduar që ti ndjekim procedurat ligjore për Binjakëzim Bashkia e Sarandës i ka ndjekur procedurat e tyre ligjore tani mbete që ne sot ta miratojmë Nismën për Binjakëzim dhe pastaj të ndjekim procedurat ligjore për lidhjen e marrëveshjes për bashkëpunim ndër komunale në mes të Komunës së Gjakovës dhe Bashkisë së Sarandës .    

Kryesuesi: Meqenëse nuk ka diskutime, e qes në votim,  Themelimi i Nismës për Binjakëzim me Bashkinë e Sarandës të Republikës së Shqipërisë. kush është Për, Kundër, Abstenim. Nga anëtarët e pranishëm të Kuvendit të Komunës unanimisht u votua pro kësaj pike . Pas votimit të bërë Kuvendi e miratoi këtë : 
V E N D I M

1. Miratohet NISMA për Bashkëpunimin Komunal Ndërkombëtar në mes të Komunës së Gjakovës dhe Bashkisë së Sarandës Republika e Shqipërisë.
2. Bashkëpunimin Komunal Ndërkombëtar në mes të Komunës së Gjakovës dhe Bashkisë së Sarandës-Republika e Shqipërisë, do të bëhet në fushën e Administratës Publike, Ekonomisë, Kulturës, Arsimit, dhe Turizmit. 
3. Autorizohet Kryetari i Komunë së Gjakovës z. Ardian Gjini që ti filloj Konsultimet dhe përgatitjen e Propozim Marrëveshjes për bashkëpunim Ndër Komunal  . 
4. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës.
6.Pika e Gjashtë e rendit të Ditës: Miratimi në parim i draft Rregullores për Themelimin dhe Strukturimin e Asamblesë Komunale për  Fëmijë .
Kryesuesi: Për këtë pikë të rendit të ditës  kemi Miratimi në parim i draft Rregullores për Themelimin dhe Strukturimin e Asamblesë Komunale për  Fëmijë, e ftoj z. Urim Fazlia  që ta merr fjalën .

z. Urim Fazlia : Kjo është një nismë që në nivel të Kosovës të kemi një nismë unike të rregullores për asamble të  fëmijëve dhe me këtë dokument jemi një hap përpara për një dokument unik për tërë Kosovën , këtu sot kërkohet të miratohet në parim dhe pastaj do të zhvillohen procedurat e diskutimit publik nëpër shkolla dhe vendet të tjera ku preken interesat dhe të drejtat e fëmijëve . 

Kryesuesi : E hapi diskutimin për ketë pikë të rendit të ditës .

z. Bekim Ermeni:  Komuna e Gjakovës është Komuna e parë që e ka të miratuar rregulloren për të drejtat e fëmijëve si dhe ka strategji për të drejtat e fëmijëve 2017-2021 pjesë e strategjisë është edhe buxheti dhe me rastin e miratimit të buxhetit unë kamë kërkuar që të respektohet kjo linjë buxhetore  por nuk është marrë fare për bazë. Në këtë rregullore shënon se Kryetari i Komunës duhet të krijon një mekanizëm i cili mekanizëm duhet të  merret edhe me hartimin e kësaj rregulloreje , anise ne duhet të punojmë më shumë në zbatimin e dokumenteve të miratuara sepse pjesë e atyre dokumenteve ka qenë edhe miratimi i kësaj rregulloreje .  
Kryesuesi: Meqenëse nuk ka diskutime të tjera E qes në votim miratimin në parim të draft Rregullores për Themelimin dhe Strukturimin e Asamblesë Komunale për  Fëmijë .  unanimisht u votua pro  kësaj pike 
Pas votimit të bërë u miratua ky : 
V E N D I M

Për miratimin në parim të draft  i Rregullores për Themelimin dhe Strukturimin e Asamblesë Komunale për  Fëmijë në Komunës së Gjakovës

1. Aprovohet në Parim drafti i Rregullores për Themelimin dhe Strukturimin e Asamblesë Komunale për  Fëmijë në Komunës së Gjakovës .

2. Pjesë përbërëse e këtij vendimi është  draft  i Rregullores për Themelimin dhe Strukturimin e Asamblesë Komunale për  Fëmijë në Komunës së Gjakovës
3. Ky dokument duhet të prezantohet për diskutim publik me qytetarë dhe grupe të interesit dhe pas përgatitjes së draftit final, duhet të prezantohet në Kuvend për shqyrtim dhe miratim.

4.   Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.

7.Pika e shtatë e rendit të Ditës : Raporti i Punës për vitin 2018 i  Ndërmarrjes Publike Komunale Stacioni i autobusëve në Gjakovës
Kryesuesi: Për këtë pik të rendit të ditës e kemi Raporti i Punës për vitin 2018 i  Ndërmarrjes Publike Komunale Stacioni i Autobusëve në Gjakovës, andaj e ftojmë Kryesuesen e Komisionit Komunal të aksionarëve për këtë ndërmarrje znj. Kujtesa Qela që ta merr fjalën .
znj. Kujtesa Qela: Sot para jush do të prezantoj raportin e punës për vitin 2018 për Ndërmarrjen Publike Komunale Stacioni i Autobusëve në Gjakovë, ku të hyrat realizohen në pjesën më të madhe nga Peronizimi i Autobusëve edhe nga qiratë , të hyrat nga reklamat ku të gjitha këto të hyra vjetore janë 200.000€ ndërsa shpenzimet e gjithmbarshme të ndërmarrjes përfshirë, pagat shpenzimet e furnizimeve dhe shpenzimet e përgjithshme, dhe të zhvlerësimit dhe të tatimit në qiraja janë në vlerë prej 195,500€, ku fitimi është 4500€ . Në raportin e Bordit të drejtorëve është paraqitë një kronologji e punës së menaxhmenit  paraprak  për vitin 2018 sepse bordi i ri është zgjedhur në muajin gusht 2018 dhe pastaj janë zhvilluar procedurat deri në zgjedhjen e krye shefit të ri . Kemi një rrjedh të mbar të punës në këtë ndërmarrje , ka pasur një gjendje të rëndë në këtë ndërmarrje dhe aj objekt nuk është mirëmbajtur për një kohë të gjatë dhe tani kemi punuar një punë të mirë ku gjendja është ndryshuar shumë për të mirë , edhe pse veprimtaria është e njëjtë , prioritet është Peronizimi i Autobusëve që ndalen jashtë Stacionit të autobusëve dhe duhet të bashkëpunojmë me inspektorët e komunës dhe jemi duke punuar për garazhën e Autobusëve sepse gjendja ishte shumë e rëndë . 

Kryesuesi: E hapi diskutimin për këtë pikë . 

z. Kreshnik Alijaj: Faktorët që kanë ndikuar që rezultatet të mos jenë të mira në këtë ndërmarrje në vitin 2018 ka qenë vonesa e formimit të organeve të ndërmarrjes që kanë penguar vendimmarrjen edhe pse Kryetari i Komunës e ka pranuar detyrën dhe e ka dhënë betimin me 20.12.2017  komisioni i aksionarëve nuk është formuar deri me 23 .01.2018 edhe pse bordit të vjetër të drejtorëve në këtë ndërmarrje i kishte skaduar mandati me 26.12.2017 bordi i ri i ndërmarrjes nuk ka arritur të formohet deri  me dt. 01.08. 2018 , shkaktari i kësaj vonese ishte mos dakordimi i partive në pushtet dhe instalimi militanteve partiak aty, si dhe mos hapja e fronteve të planifikuara të punëve  për shkak të zvogëlimit të kompentcave të bordit ekzekutiv, hapja e pa nevojshme dhe e pa drejtë të konkursit për Krye shef ekzekutiv për shkak të preformancës së mirë të krye shefit të kalaur dhe qëllimi ka qenë punësimi i militantit tjetër të premtuara , dhe për shkak të shkeljeve procedurale Inspektorati i Punës e ka gjobitur Ndërmarrjen me 4500€ me çka është dëmtuar buxheti i ndërmarrjes  dhe kjo vlerë nuk është evidentuar në këtë raport edhe pse nga Inspektorati është anuluar procedura e zgjedhjes së Krye shefit ekzekutiv prap se prap mbetet e uzurpuar zyra e krye shefit  dhe nuk është bërë pranim dorëzimi  nga krye shefi legjitim .Ky konfuzitet ka ndikim në rezultatet e dobëta të punës në këtë ndërmarrje.
z. Edmond Dushi: Unë kërkoj sqarime lidhur me një mospërputhje në dy raste që e demanton atë që u tha se kemi kursime ose zvogëlim të shpenzimeve sepse në faqen 18 të këtij raporti thotë se në vitin 2017 shpenzimet e pagave kanë qenë 157,000€ ndërsa në vitin 2017 147.000,€ ndërsa në faqen e parafundit të raportit të auditorit shuma e vitit 2018 ka dalë në kolonën e vitit 2017 që e rrit shpenzimin e vitit 2017 dhe kërkoj sqarime për shkak të korrektësisë se a janë kursyer mjete apo janë shpenzuar me tepër.
z. Jusuf Osmani: Me ardhësen e krye shefit të ri në Stacionin e Autobusëve po vërehen ndryshimet pozitive dhe mundeni secili të shkoni dhe të vizitoni sepse janë rritur të hyrat dhe janë zvogëluar shpenzimet.
znj. Albina Sadija: Në stacioni e Autobusëve gjatë zhvillimit të punimeve janë dëmtuar ndriçimi publik dhe nuk është funksional që nga ajo kohë andaj po shkakton vështirësi për udhëtaret që i shfrytëzojnë linjat e autobusëve andaj kërkoj që këtu bashkërisht të gjendet një zgjidhje për këtë çështje e cila qe sa kohë nuk është  rregulluar .
znj. Kujtesa Qela : Ka të drejtë z. Dushi sepse është një gabim teknik dhe nuk është viti 2018 por është vitit 2017.
Kryesuesi: Sa për njoftim për publikun lidhur me atë që u tentua të krijohet huti nga përfaqësueset e VV dhe të jetë njoftim edhe për Prokurorinë e shtetit se në mandatin e kaluar ka qenë kabllo e rrymës dhe gypi i ujit poshtë asfaltit çka është pranuar publikisht në Mbledhjen e KPF-së që do të thotë se dikush duhet të përgjigjet për menaxhime që sipas jush është i suksesshëm dhe për vonesat janë procedurat ligjore ndërsa në mandatin e kaluar janë shkarkuar me vendim të kuvendit të gjitha bordet me çka janë bërë shkelje drastike, ndërsa e falënderoj kryetarin për korrektësinë dhe për ndjekjen e të gjitha procedurave për zgjedhjen e  menaxhmentit të ndërmarrjes.
z. Agon Batusha: Ne nuk po duam të krijojmë huti, ne nuk kemi qenë në dijeni kur kemi qenë pjesë e komisionit aksionar dhe për të gjitha shkeljet ne nuk e amnistojmë askënd .
Kryetari: Nuk mund të quhet e suksesshme një ndërmarrje që ka asete me miliona e  paraqetert si sukses ndaljen e vjedhjes së  Ujit dhe të rrymës këto janë të domosdoshëm e jo të prezantohen si suksese, unë kamë kërkuar nga Komisioni i aksionarëve dhe bordi dhe nga menaxhmenti i ndërmarrjes që të kemi një plan të madh e të shohim më larg e jo të ndalemi e të kënaqemi me gjëra të vogla sepse me këto nuk ka zhvillim, kemi kërkuar që të angazhohen të gjitha asetate që i kanë se duhet të krijohen të hyra. Detyrën e kemi marrë me 18 Dhjetor 2017 dhe aksionarët janë emëruar brenda muajt dhe nëse ju e quani këtë vonës, ndërsa emërtimi i anëtarëve të bordit ka shkuar sipas të gjitha procedurave, tek kryeshefi ekzekutiv kemi pritur me u kryer detyrat siç duhet, inspektorati i punës nuk është kompetentë dhe këtu kemi të bëjmë me një pushtet ekzekutiv dhe vet ndërhyrja e  inspektoratit të punës është shkeljeje. 
8.Pika e tetë e rendit të Ditës : Të Ndryshme 
Kryesuesi: Për këtë pik të rendit të ditës e kemi të ndryshme ka qenë kërkesë e Komitetit për Politik dhe financa që të prezantohet një njoftim nga Kryetari i Kromues lidhur me njoftimin e publikuar për dhënien në shfrytëzim të pronave komunale  andaj e ftoj Kryetarin që ta merr fjalën .

Kryetari: Në muajin janar të këtij vit kemi pasur shumë takime me zyrtar të Komunës shërbyes civil për disa tema që janë tema të rëndësishme për Komunën e Gjakovës, për dyqanet e komunës, për banesa, për parkingje për hapësirat  reklamuese e tema të tjera të  rëndësishme, pra kemi shumë asete  që Komuna nuk përfiton asgjë andaj unë në vitin 2018 kamë kërkuar që mos të fillojmë menjëherë në të gjitha temat sepse kamë dashur që të kemi zhvillim të qëndrueshme , njoftimi që është publikuar është që para se me vendos që me i dhen pronat në shfrytëzim unë kamë kërkuar nga qytetarët që ti sjellin në komunë interesat se cilat prona duhet ti japim në shfrytëzim e cilat jo. Ne duhet të rritim të hyrat duke i shfrytëzuar asetet e komunës pa i rritur taksat dhe tatuat e komunës . 
z. Bekim Ermeni: Ne në muajin Shkurt ose Mars të vitit të kaluar kemi kërkuar që  të formohet një komision që e bënë verifikimin e pronave komunale, sepse jo gjithçka që është e shënuar në letër është edhe në teren , na u është premtuar se deri në fund të vitit do të kemi një raport nga aj komision e po që të ishe ashtu nuk do të kishte nevojë që të kemi këtë veprim që e ka bërë kryetari , mirëpo shpresojmë që komisioni sa më parë të kemi një raport të ati komisioni dhe pastaj planet që i ka komuna ti zbatojmë dhe ti qojmë proceset përpara .

Kryesuesi: Kemi një kërkesë nga Sekretaria e Kuvendit që të ju njoftojmë edhe një herë se deri në fund të muajit Mars duhet të paraqitni deklarimin e Pasurisë dhe mund ta bëni gjithsecili në mënyrë individuale mirëpo nëse dëshironi që ti dërgojmë në duhet ti dërgoni në Zyrën e sekretari deri me datën 20 Mars . Edhe një herë afati është deri me dt. 31.mars mund ti dërgoni në zyrat e Agjencinë Kundër Korrupsionit në Prishtinë . 
z. Edmond Dushi: Me ligjin e ri për zyrtarët Publik nuk i obligon zyrtarët Publik nuk i obligon anëtarët e Kuvendit që të paraqesin deklarimin e pasurisë. 
Propozoj që të themelojmë një komision për plotësim ndryshimin e rregullores së Punës ës Kuvendit sepse kjo rregullore aktuale është  nga viti 2009 dhe ka nevojë për ndryshime dhe plotësime andaj propozoj që të kemi këtë komision dhe të fillojmë me punën rreth plotësim ndryshimit të kësaj rregulloreje.

z. Agon Batusha: Unë shprehi keqardhje se kryetari i Nismës më kërcënoj edhe pse unë reagova ju nuk reaguar asnjëri, andaj kërkoj që mos të bëhet kjo praktik që të kërcënohemi si kolegë dhe ju si kryesues ka qenë dashur ta penalizoni për sjellje jo të mirë. Kërkojmë që të emërtohet një rrugë me emrin “Aziz Daci”  sepse edhe vet familjarët e kanë bërë kërkesën dhe nuk kanë marrë ende asnjë përgjigjeje, andaj kërkojmë që të bëhet ky emërtim para datës 28 Mars meqenëse është edhe dita e formimit të Brigadës 137. Kërkesë tjetër kemi nga qytetarët që të ndryhej komuna për ndaljen e djegies së mbeturinave në këtë stacion andaj kërkojmë që komuna të merr masa sa më par për ndaljen e  djegies së mbeturinave.
Ne si VV e përshëndesim vendimin për caktimin e lokacionit për shitjen e druve dhe kërkojmë që shtiesit e druve dhe prerësit e druve të shkojnë në atë vend sepse po shkaktojnë shuma probleme sidomos tek stacioni i autobusëve . 
znj. Besarta Lekaj: Lidhur me rrugën Vëllezërit Ramaja dhe rrugën Martin Lucaj në Qerim  ku janë rruga Martin Lucaj është një ndër rrugët me gjendje të mjerueshme  në tërë Gjakovën ku kjo rrugë të lidhë me fshatin Osek Pashë ku aty është një urë e cila është me dërrasa dhe një e reshur kur ët ndodhë bëhet e pa kalueshëm dhe kjo është kërkesë edhe e banorëve të atyshme që kërkojnë që të intervenohet nga komuna sa më parë që është e mundur .
znj. Mimoza Shala : Me vjen keq për atë që i ndodhi z. Dushi por këto gjëra në botën demokratike ndodhin dhe mendoj se nuk është të tragjike por më tragjike është mendësia e Kryetarit të Nismës  kur kërcënon dhe nuk është në rregull të kemi sjellje të tilla . Kërkesë për drejtorin e shërbimeve Publike për një parking në qarshin e vogël prapa shëndetit Dental  të bëhen vija për parking sepse aty parkohen aq keq sa mundet të bllokohen me nga dy orë . 
Kryesuesi: Në momentin e tensionimit mund të kemi edhe reagime mirëpo unë nuk e kamë dëgjuar se qkaka thënë asnjëri nga ju , mirëpo kërkoj që të kemi mirëkuptim nëmës veti sepse ne jemi kolegë këtu dhe nuk na kanë hije veprime të tilla  .

z. Fazli Hoxha : Për hire të opinionit po ju sqaroj se çka ka ndodhur  sepse më vjen keq se është keq kuptua deklarimi i imi sepse unë e thash në këtë të formë se nëse ju e praktikoni këtë formë që me organizua të ri e të reja me i sulmua njerëzit me vezë nuk është qasje e mirë sepse edhe ne mund të organizojmë qytetarë të cilët janë tepa kënaqur me qëndrimet e juaja dhe nuk na shërbejnë askujt . Andaj edhe një herë po ju sqaroj se ju nuk na kemi kuptuar drejtë sepse unë i kamë mbi 20 vite në punë institucionale dhe forma të ndryshëm jetës publik andaj ju jeni i ri z. Agon dhe ke keqkuptuar, dhe nëse ju e keni kuptuar në atë formë unë ju kërkoj falej sepse unë nuk jam njeri që kërcënoj jam njeri që prezantoj projekte dhe  i mbështes ide që janë të mira për qytetarët e komunës së Gjakovës andaj duhet të mësohesh me idetë ndryshe sepse ene jemi parti të ndryshme dhe kemi idetë dhe qëndrimet tona .
z. Agon Batusha : Këtu jemi për debate politike dhe i kemi qëndrimet tona ne këtu i kemi idetë tona dhe nuk kemi asgjë personale me askënd mirëpo nuk është në rregull të kërcojmë apo të kanosemi nëmës veti dhe kërkoj që mos të kemi kësi gjëra më në Kuvend , pasi qe unë edhe nga natyra jam i butë pajtohem me kërkim faljen e z. Fazli Hoxha . 
Kryesuesi: Lidhur me kërkesën e z. Edmond Dushit për formimin e komisionit për plotësim ndryshimin e rregullores së pinës ës Kuvendit për mbledhjen e radhës së KPF-së ti dërgoni propozimet e juaja për anëtar të këtij komisioni dhe të dërgohen edh enë Mbledhjen e radhës së Kuvendit . 
Kryesuesi: Meqenëse nuk ka diskutime të tjera e shpalli të mbyllur këtë mbledhje dhe mirë u pafshim në takimet e radhës .
Mbledhja u  shpall e mbyllur  në ora 14:20.
    Procesmbajtës                                                                                     Kryesuesi i Kuvendit
      ______________                                                                                      ________________

      Burim Bajrami                                                                                          z. Anton Shala

